
SARRERA 

 

Dokumentu hau elkarlanean adostu dugu Zizurkilgo Udalak, herri eragileak eta UEMAk. Herri eragile desberdinekin, gaika antolaturiko lan mahaiak egin dira eta 

hausnarketarako denbora hartu da. Bestalde, euskara sustatzeko plan honetan jasotako helburu eta ekintzak esparruka banatu ditugu, ESEPek (Euskara sustatzeko 

ekintza plana) proposatzen dituen lan esparruak aintzat hartuta (eta laister AROAk finkatuko dituen lan esparruak ere kontutan izanik). Horrekin batera, plana 

diseinatzeko orduan kontuan izan ditugu UEMAren hiru ildo estrategikoak ere: udalerriaren erabateko euskalduntzea, herritarren aktibazioa eta udalerri euskaldunen 

zaintza. 

Euskarari dagokion lekua eman nahian, plan honek euskararen ezagutza, transmisio eta erabileran indarrak jarri nahi izan ditu. 

Esparru horiek lantzeko jaso ditugun ekintza batzuk UEMAko beste herri batzuekin elkarlanean egingo ditugu, eta beste batzuk eskualdeko herriekin, beti ere, 

herriko errealitatera egokituta. Eta beste ekintza batzuk tokikoak izango dira eta udalerriaren behar zehatzei erantzungo diote.  

Plana idazteko garaian, erreferentzia gisa, kontuan izan du hurrengo lege markoa: 

 

• Euskal Autonomia Erkidegoko herri administrazioetan euskararen erabilera soziala sustatzeko politikak 1982ko azaroaren 24ko 10/82 Oinarrizko 

Legean, Euskararen Erabilera Arautzekoan, dauka bere hastapeneko erreferentzia. Herri aginteei dagozkielarik, lege horretan xedatzen da herritar 

guztiek dutela eskubidea herri administrazioarekin nahi duten hizkuntza ofizialean harremanak izateko. Ondorioz, herri aginteen betebeharra 

xedatzen du, eskubide hori muga edo trabarik gabe betetzen dela ziurtatua izan dadin. 

• Era berean, uztailaren 6ko 6/1989 Legeak, Euskal Funtzio Publikoari buruzkoak, euskal herri administrazioetako lanpostuen zerrendetan jaso 

behar diren baldintzak eta betebeharrak xedatzen ditu, lanpostuetako hizkuntza eskakizunen derrigorrezko datari dagokionez. 



  

 

 

 

 

• Aipatu ditugun lege horietan xedatutakoaren arauz, 1997ko apirilaren 15eko 86/97 Dekretuak, Euskal Autonomia Erkidegoko herri 

administrazioetan euskararen erabilera normalizatzeko prozesua arautzen duenak, araubidezko marko orokorra ezartzen du, euskal herri 

administrazioek euskararen erabileraren normalizazioaren eremuan egin beharreko lanari buruz. Lan horretan bete behar diren gutxieneko 

baldintzak, plangintza aldiak eta epeak arautzeaz gain, dekretuak bost urtaldirako planak egitea aurreikusten du Euskadiko Autonomia Erkidegoko 

herri administrazioetan, plan horietan jaso behar baitira, aldi bakoitzerako, dekretuak xedatzen dituen esparru guztietan aurreikusitako neurri 

guztiak. 

• Aurreikuspen horien artean, hizkuntza normalizazio prozesua abiarazteko oinarrizko tresnatzat jotzen ditu aipatutako dekretuko 4. Artikuluak 

euskararen erabilera normalizatzeko planak. Zehazki, 18. artikuluak dio entitate bakoitzak 17. artikuluan ezarritako normalizazio helburuak betetzeko 

erabiliko duen hizkuntza politika, bere nondik norakoak eta jarraibide nagusiak agertuko direla euskararen erabilera planetan. 

• 2003ko abenduaren 22ko Kontsumitzaile eta Erabiltzaileen Estatutuaren 6/2003 Legeak eta 2008ko uztailaren 1eko Kontsumitzaile eta 

Erabiltzaileen hizkuntza eskubideei buruzko 123/2008 Dekretuak ondasun eta zerbitzuei buruzko informazioaeuskaraz nahiz gaztelaniaz 

jasotzeko eskubidea aitortzen die kontsumitzaile eta erabiltzaileei. Ondorioz, erakunde publikoek kontsumitzaile eta erabiltzaileekiko harremanetan 

bi hizkuntza ofizialak agertzea bermatuko dute. 

• Kontuan hartu beharrekoa da 2/2016 Legea, apirilaren 7koa, Euskadiko Tokiko Erakundeei buruzkoa. Legearen 6. eta 7. artikuluek xedatutakoaren 

arabera, euskara tokiko erakundeon jardueretan erabilera normal eta orokorreko zerbitzu hizkuntza eta lan hizkuntza izango da. Edonola ere, 

bermatu egin beharko da erakundeekin harremanak izateko orduan herritarrak nahi duen hizkuntza aukeratzeko eskubidea. 

• 179/2019 DEKRETUA, azaroaren 19koa, aintzat hartu beharrekoa da, Euskadiko toki-erakundeetan hizkuntza ofizialen erabilera instituzionala eta 

administratiboa normalizatzeari buruzkoa. 



  

 

 

 

 

• Azkenik, aurkeztu berri den ebazpena ere kontuan hartu beharrekoa da, hauxe, hain zuzen ere: 12/2024 EBAZPENA, otsailaren 7koa, 

Jaurlaritzaren Idazkaritzako eta Legebiltzarrarekiko Harremanetarako zuzendariarena, zeinaren bidez argitaratzen baita «Aroa / euskara 

indarberritzeko eta euskaldunok ahalduntzeko Marko Estrategikoa» nortasun-ikur berezia onartzeko erabakia. 

 

METODOLOGIA 

ESEP (Euskara Sustatzeko Ekintza Plana) VI. plangintzaldiarekin batera bukatu zen, eta 2022ko abenduaren 31ra arteko indarraldia zuen. Data hori baino lehen, 

Eusko Jaurlaritzak VII. plangintzaldirako marko berria aurkeztu behar zuen. Hala ere, jaurlaritzaren agenda tarteko, 2023an ere ESEP luzatzeko erabakia hartu zen 

jaurlaritzatik, eta testuinguru horretan, plan hau Eusko Jaurlaritzak AROA: euskara indarberritzeko eta euskaldunok ahalduntzeko plana aurkeztu aurretik hasi zen 

idazten. 2024ko urtarrilaren amaieran aurkeztu du Eusko Jaurlaritzak AROA, eta plana bera AROAk markatutako parametroetara ekarria dago. 

 

 

EGOERA SOZIOLINGUISTIKOA ZIZURKILEN 

EZAGUTZA: 

 

Biztanleak 

Euskaldunak Ia euskaldunak Erdaldunak 

Kopurua % Kopurua % Kopurua % 

1981 2744 1429 52,1 239 8,7 1076 39,2 

1991 2657 1717 64,6 371 14,0 569 21,4 

2001 2725 1724 63,3 510 18,7 491 18,0 

2011 2742 1855 67,7 457 16,7 430 15,7 

2021 2885 1965 68,1 381 13,2 539 18,7 

 



  

 

 

 

 

Euskararen ezagutzak gora egin du 40 urtean, l98letik 202lera, 16,0 puntu; azken hamar urteei dagokienez, ezagutzak 0,5 puntu egin du gora. Erdaldunen 

ehunekoa jaitsi egin da 40 urtean, - 20,5 puntu, eta azken hamar urteetan, 3,0 puntu handitu da. Ezagutzarekin lotuta kalkulatzen da udalerriko euskaldunen 

indizea (euskaldunak + ia euskaldunen erdiak). Hau da udalerriko indizea: % 74,7. 

 

ERABILERA: 

2021eko neurketan, hiztunen %64 sumatu dira kalean euskaraz. Gainerako hizkuntzen erabilera askoz apalagoa da: gaztelaniaren erabilera %31 da udalerriko 

kaleetan, eta beste hizkuntzena, %5. 2017ko neurketarekin alderatuta, badira gorabehera batzuk erabileran. Euskararen erabilerak gora egin du, lau puntu, eta 

gaztelaniarenak, behera, sei puntu. Beste hizkuntzek, bi puntu gora. 

Herrigunea: 

Herrigunean handiagoa da erabilera udalerrian baino: %77koa. Aurreko neurketaren aldean, igo egin da, gainera, ia bost puntu. Gaztelania %27tik %21era jaitsi 

da. Beste hizkuntzak, %2 azpitik. 

Elbarrena: 

Herrigunearekin alderatuta, euskara gutxiago entzuten da Elbarrenako kaleetan, hamabost puntu gutxiago, baina hizkuntza nagusia da (%62). Herrigunean baino 

handiago da gaztelaniaren eta beste hizkuntza batzuen erabilera. Bilakaerari dagokionez, euskararen erabilera lau puntu hazi da; gorantz egin du gaztelania ez beste 

hizkuntza batzuen erabilerak ere, eta %5eko langa gainditu du. 

PLAN ESTRATEGIKOA: AROA. Euskara indarberritzeko eta euskaldunok ahalduntzeko marko 

estrategikoa 

Zizurkilen euskara sustatzeko estrategiak jasotzen dituen dokumentua da Euskararen Plan Estrategikoa; datozen urteetan  Zizurkilen euskara indartzeko 

herritarrek eta udalak izango duten lanerako tresna. 

 

ZIZURKILGO EUSKARAREN PLAN ESTRATEGIKOAREN HELBURUA 2024-2027 

Gure gizartea osatzen duten eragile publiko zein pribatu guztientzat datozen urteetarako marko eta bide-orria eskaintzea da 

helburua, euskal hiztunak sortu eta ahalduntzeko zein euskararen komunitatea sendotzeko. Bestela esanda, Zizurkilen euskararen 

erabilera handitzea, batez ere haur eta gazteen eremuan, ezagutza alde batera utzi gabe. Era berean, eragileekin elkarlana lantzea 

eta sinergiak batzea ere bada xedea. 

ARDATZ NAGUSIAK KUDEAKETA ARDATZAK 

1. GOBERNANTZA 5. IKERKETA 

2. JARRERAK / MOTIBAZIOAK 6. KOMUNIKAZIOA 

3. EZAGUTZA / GAITASUNA  

4. ERABILERA   

 

 

 

 

 



  

 

 

 

 
 

ARDATZAK/ ERRONKAK/LAN-ILDOAK/EKIMENAK 

1.ARDATZA GOBERNANTZA 

ERRONKA G.1. EUSKARAREN NORMALIZAZIOA AGENDA POLITIKOAREN ERDIGUNERA ERAMAN 

 G.1.1. Herritarren hizkuntza-eskubideen aldeko politikak garatu: 

- Euskararen 2024-2027 Plan Estrategikoa osatu eta herriko eragileekin plangintza adostu, koordinatu eta elkarlanerako ildoak 

zehaztu. 

- Udaleko Euskararen Erabilera Plana (VII. Plangintzaldia) diseinatu eta ezarri. 

- Urtez urteko Kudeaketa Plana UEMAkoarekin bateratu, elkarren osagarri izan daitezen. 

 G.1.2. Koordinazioa eta osagarritasuna sustatu eremu instituzionalean zein sozialean: 

- Tolosaldeako Euskararen Mahaian parte izan eta elkarlanerako egitasmoak kudeatu. 

 G.1.3. Euskararen indarberritzearen aldeko lidergoa eta konpromisoa indartu: 

- Arduradun politiko eta teknikoak euskara indarberritzeko arrazoietan eta prozesuetan trebatu. 

- Lidergo postuetan hizkuntza-jokabide eredugarriak adostu eta gauzatu. 

- Administrazio publikoek euskararen indarberritzearen aldeko jokabide eredugarriak areagotu. 

ERRONKA G.2. BERARIAZKO NAHIZ ZEHARKAKO HIZKUNTZA-POLITIKA GARATU, GAINERAKO HIZKUNTZEKIN ZEIN KULTUREKIN 

BIZIKIDETZAN 

 G.2.1. Eremu soziolinguistikoetarako hizkuntza-politika berezituak garatu: 

- Bilakaera demografikoak dakartzan hizkuntza-erronkei aurre egiteko, tokian tokiko estrategiak landu eta ekimenak bultzatu. 



  

 

 

 

 

 G.2.2. Zeharkako hizkuntza-politikak garatzeko estrategiak gauzatu: 

- Euskararen normalizazioari batzen zaizkion erronketan sakondu eta modu eraikitzailean eragin (genero aniztasuna, gizarte 

aniztasuna, …) 

 G.2.3. Gizarte aniztasuna kudeatu euskara ardatz izanik: 

- Hezkuntza-komunitateko eragileak eta udalak indarberritze prozesuaren parte aktibo bihurtu, sentsibilizatuz, komunikazio-esparruak 

zabalduz. 

ERRONKA G.3. EUSKARAREN BIZIBERRITZEA MUNDUKO HIZKUNTZA-ANIZTASUNAREN BALIOETAN KOKATU: 

 G.3.1. Euskara munduko hizkuntza gutxituen testuinguruan ulertu eta ikuspegi hori gizarteratu: 

- Munduko hizkuntza gutxituen testuinguruan, herriko hizkuntza aniztasuna balioan jarri. 

ERRONKA G.4. INGURUNE DIGITALEAN EUSKARAREN PRESENTZIA ZIURTATZEKO ESTRATEGIA GARATU: 

 G.4.1. Euskarazko eduki, tresna, aplikazio eta baliabide digitalen eskaintza eta kontsumoa areagotzeko estrategiak garatu. 

- Ingurune digitalean euskarazko eduki, tresna, aplikazio eta baliabide digitalak ziurtatu, software eta eduki libreei arreta berezia 

eskainiz. 

2.ARDATZA JARRERA/MOTIBAZIOA 

ERRONKA JM.1 Euskararen aldeko jarrera areagotu eta hiztunen ahalduntzean, hizkuntza ohituretan eta portaeretan eragin 

 JM.1.1. Euskaldun izatearen kontzientzian eragin. 

- Euskaldunen hizkuntza-eskubideen gaineko kontzientzia areagotu. 

-EUSKARA ETA KULTURARTEKOTASUNA proiektua ikastetxeetan landu. 

- Euskara ikasteko, erabiltzeko eta transmititzeko motibazioak landu, bereziki zainduz harreman eta lagunarte berriak sortzen diren 



  

 

 

 

 

uneak. 

- Errenta aitorpena euskaraz egiteko kanpainari jarraipena eman. 

- Izen-abizenak euskalduntzeko kanpainari jarraipena eman. 

- “Arnasa gara” kanpaina herrira zabaldu. 

- KORRIKA eta KORRIKA KULTURALA antolatzeko baliabideak jarri. 

- Euskararen egunaren egitaraua indartu eta Tolosaldeako egitarauarekin bat egin. 

- Euskara sustatzeko programa berezietan ikastetxeak ere parte hartzera bultzatu: Euskara Zine Aretoetara, … 

 JM.1.2 Gizartea aktibatzeko esperientziak indartu eta zabaldu. 

- Lehen hitza euskaraz egitera gonbidatzeko ekimenak gauzatu eremu guztietan. 

- Udalerriko ikastetxeetako hezkuntza komunitateetako kideak ahalduntzea: 

 Ikastetxeei hizkuntza kudeaketaren inguruko aholkularitza eskaini. 

 Hedatu proiektua aurkeztu eta eskolekin batera ikasturteko kronograma zehaztu. 

 Hedatu proiektuaren balorazioak jaso. 

 Tailer osagarriak eman ikastetxeetan: Ispiluari Begira, Bagoaz. 

 Irakasleak eta hezitzaileak trebatu soziolinguistikan eta erabilera estrategietan. 

 Kanpotik etorritako familiei harrera egiteko baliabideak eskaini: eskuorriak, gurasoentzako tailerrak, … 

-Jaioberrien familiei hizkuntza-transmisiorako bitartekoak eskaini, gutuna, ipuina eta kotxeko pegatina emanez. 

- Herriko hezitzaileak (asialdia, kirola, hezkuntza ez formala) formatu hizkuntza-kudeaketan: trabatu soziolinguistikan eta erabilera-

estrategietan. 



  

 

 

 

 

 JM.1.3 Euskal-hiztun edo komunitate ahaldundua erdiesteko bidea egin. 

- EUSKALDIA sendotu eta hedatu. 

- Udalekuetako begiraleei ahalduntze saioak eskaini. 

- Galtzaundi Zizurkil indartzeko lanketa egin. 

ERRONKA JM.2 Euskarari eta euskal komunitateari buruzko pertzepzio positiboa eta ikusgarritasuna handitu 

 JM.2.1 Euskararen komunitatea sendotu. 

-Harrera plana diseinatzerako orduan, hizkuntzaren gaia zeharlerrotasunez landu. Eskualdeko Harrera Protokoloa diseinatzeko 

lanketan parte hartu eta herrian martxan jarri. 

-SALTO! Udalekuetan herriko gaztetxoek izena eman dezaten sustatu.  

- Arnasguneen errealitatearen eta garrantziaren gaineko hitzaldiak eskaini. 

 JM.2.2 Euskararen erakargarritasuna landu. 

-Herriko kirol elkarteekin lanketa egin beraien jardunean euskararen erabilera areagotzeko:  

- Elkarteetako junta euskaldunak lortzeko lanketak egitea. 

- Elkarteei HIZKUNTZA IRIZPIDEAK onartzeko baliabideak eskaintzea. 

- Danena eta Neskide taldeekin lanketa berezia egin, futbolak duen eragin kuantitatiboa dela eta. 

-Entrenatzaileekin euskara sustatzeko formazioak bideratu eta errekurtsoak eskaini beraien lana euskaraz egin dezaten. 

-Adin txikikoen entrenatzaileak euskaldunak izatea bermatzea. 

-Kirol elkarteak guraso eta kirolariekin dituzten whatsapp taldeen kudeaketan hizkuntza irizpideak jarri eta beste app batzuen aukerak 

eskaini (Telegram, itzultzaile neuronalak, e.a.). 



  

 

 

 

 

-Arbitroen jarduna euskalduntzeko eman behar diren pausoak ematea. 

-Elkarteen sare sozialetarako eta web orrialdeetarako hizkuntza irizpideak finkatzea. 

-Kirol guneetan euskararen presentzia ziurtatzea: tabernan, elkartearen lokalean,e.a. 

 JM.2.3 Euskal hiztun-mota eta komunikazio-egoera askotarikoak balioetsi. 

- Euskara erabiltzea errazten duten hizkuntza-praktika berritzaileak identifikatu eta gizarteratu (bi hizkuntzetako elkarrizketak). 

- Udal HIZKUNTZA IRIZPIDEEN egikaritzea. 

 JM.2.4 Euskarara hurbildu ez diren herritarrak euskarara erakarri. 

- Euskara ezagutu eta erabiltzearen aldeko diskurtso askotarikoak garatu. 

- Atzerritar jatorriko herritarrentzako harrera linguistikoa eta kulturala zehaztu eta indartu. 

3.ARDATZA EZAGUTZA/GAITASUNA 

ERRONKA EG.1 Euskararen eta euskal kulturaren transmisioan eragin. 

 EG.1.1. Euskara eta euskal kulturari buruzko ezagutza gizartean orokortzeko bideak jarri. 

-UEU eta udako unibertsitateko euskarazko ikastaroak finantzatu. 

 EG.1.2. Familia-transmisioa bermatzeko bideak jarri: 

- 2-3 urteko haurren aurre matrikulazio garaian gurasoen hizkuntz profileko datuak eskuratu 

- Seme-alaben hizkuntza ohituretan eragiteko estrategien inguruko formazio saioa eskaini gurasoei 

ERRONKA EG.2 Euskara irakatsi eta ikasteko aukerak indartu eta berriak sortu. 

 EG.2.1. Ezagutza orokortzeko eta espezializatzeko baliabideak handitu eta tresnak onartu. 

-Euskalduntze-alfabetatze kanpainarako euskarriak bidali 



  

 

 

 

 

-Euskaltegiarekin harremanetan jarri eta bitartekari lana egin, eskualdeko mahaiaren bidez. 

-Doakotasunari begirako urratsak ematen lagundu: dirulaguntzen inguruko ordenantza arautzen lagundu, HABErekin adostutakoa egoki 

jasotzea bermatu. 

-Helduen euskalduntzearen ikusgarritasuna sustatu. 

- Mintzapraktika egitasmoa zabaldu. 

-Herriko merkatari eta ostalariei euskaraz trabatzek ikastaro berezituak eskaini. 

- Herriko merkatari eta ostalariei oinarrizko ezagutza bermatzeko baliabideak eskaini: hitzegitxoak, e.a. 

- Udal langileei trebakuntza eskaini. 

 EG.2.2. Euskara ikasteko aukera berriak sortu eta baldintzak erraztu. 

-Euskara ikasteko eskaintza zabaldu eta indartu. 

-Euskara ikasteko dirulaguntzak hobetzen joan, doakotasuna helburu. 

 EG.3. Euskarara hurbiltzen diren atzerritar jatorriko herritarren kopurua handitu. 

 EG.3.1. Atzerritar jatorriko herritarrek euskara ikas dezaten erraztasunak zein baliabideak eman. 

-AISA ikastaroak herrian antolatu. 

-Etorri berrientzat harrera planaren diseinuan hizkuntza zeharlerrotasunez landu eta harrera linguistikoa aurreikusi. 

 EG.4.Euskararen ezagutza orokortzeko bidean, erraztasunari (gaitasun erlatiboari) berariaz erreparatu. 

 EG.4.1. Euskal elebidunen eta elebidun orekatuen ehunekoa handitu, bereziki gazteena. 

-Ikasleentzat hizkuntza-errefortzuak sortu. 

 EG.4.2. Euskara gaitasuna hobetzen lagundu, adierazkortasunari bereziki erreparatuz. 



  

 

 

 

 

-Ahozkotasuna lantzeko saioak antolatu: Gu ere bertsotan, Teodoro Hernandorena Ipuin Lehiaketa, … 

-Eskola txikietako euskararen kalitatean eragin. 

 EG.4.3. Helduak euskalduntzeko eskaintza egokitu dauden egoera ugarietara. 

4. ARDATZA ERABILERA 

ERRONKA EE.1. Euskara eguneroko bizitzan eroso erabiltzeko berariazko estrategiak garatu. 

 EE.1.1. Euskararen babesguneak indartu eta berriak sortu. 

-2023-2027 epealdirako (VII. Plangintzaldia) erabilera plana diseinatu. 

-Hautetsi eta langileei erabilera plan berriak jasotzen dituen hizkuntza irizpideen berri eman. 

- Udalek elkarrekin UEMAren koordinaziopean  hainbat egitasmo bideratu: intzidentziak bideratu, hornitzaileen lanketa, 

kontratazioetako hizkuntza irizpideen jarraipena, baliabide telematikoen jarraipena, hedabideen aurreko protokoloaren jarraipena… 

- Udal langile eta hautetsiei euskaraz lan egiten trebatzeko baliabideak eskaini: hileroko fitxak eta trebakuntza ikastaroa 

(presentziala/online) 

-Itzulpen zerbitzua eskaini. 

- Udal hautetsi berriak sentsibilizatzeko eta UEMA zer den azaltzeko saioa eskaini. 

-Herriko plan eta proiektuen jarraipena egin eta ELE azterlana behar duten aztertu. 

-ELEri buruzko aholkularitza eman. 

-ELEak egiteko prozesua sistematizatzeko, ordenantza eredua udalera egokitu eta onartu. 

-ELEren dirulaguntza deialdiaren berri eman. 

-Dirulaguntza izendunetan euskararen erabilerari buruzko konpromisoa txertatu. 



  

 

 

 

 

-Dirulaguntza oinarrietan euskararen erabilerari buruzko irizpideak txertatu eta hizkuntza-irizpideak betetzen direla gainbegiratu. 

-Euskararen erabilera areagotzea helburu duten egitasmoak finantzatu (dirulaguntzak). 

 

 EE.1.2. Eremu sozio-geografiko euskaldunetan bereziki bermatu familia-transmisioa, zerbitzu publikoak euskaraz eskaintzea eta 

erabiltzea, euskarazko zaintza zerbitzuak eta identitatea indartzeko ekimenak. 

-Udalerri euskaldunak balioan jartzeako “Bertatik Bertara” kanpainari jarraipena eman. 

- Terrazen ordenantza onartu eta jarraipena egin. 

- Literaturzaletasuna suspertzeko ekintzak indartu: ipuin kontalariak, irakurketa klubak, … 

- Herri liburutegian euskarazko liburuen presentzia bermatu eta sustapena egin. 

 EE.1.3. Eremu sozio-geografiko ez-euskaldunetan, babesgune izateko aukera duten eremuen mapa definitu eta esku-hartzeko 

sistema eraginkorrak bilatu. 

-Merkataritzako eta elkarteetako jarduera euskalduntzeko laguntzei jarraipena eman. 

 EE.2. Euskaraz bizitzea arrunta izango den gune sozio-funtzionalak indartu eta berriak sortu, eremu geografikoa edozein izanda 

ere. 

 EE.2.1. Zaintza-guneetan euskararen erabileran eragin. 

-Gazteen artean ahozkotasuna indartzeko egitasmoak sustatzen jarraitu (Gaztezulo) 

-Etxeko erabilerari buruzko datuak sistematikoki jaso. 

 EE.2.2. Euskara lan eta zerbitzu-hizkuntza gisa orokortzeko prozesuak garatu erakunde publikoetan, eta euskaraz lan egiteko 

eta zerbitzua emateko aukeretan eragin erakunde pribatuetan. 



  

 

 

 

 

-Herriko denda eta tabernetan euskararen erabilera sustatzeko hizkuntza zerbitzuen berri eman. 

-Herriko denda eta tabernetan euskararen erabilera sustatzeko, datu basea eguneratu euskararen ezagutzari eta erabilerari buruzko 

datuak jasoz (eta hizkuntza zerbitzuen berri eman). 

-Establezimendu berrientzako gida-laburra sortu, hizkuntza-zerbitzuen eta paisaia linguistikoa euskalduntzeko dirulaguntzen berri 

emateko. 

-Eskualdeko Laboral Kutxa, Kutxabank eta Bankoaren bulegoetan behaketak egin, hitzarmenaren betetze maila aztertzeko. 

-Bankuen zerbitzuan sor daitezkeen intzidentziak jaso eta dagokionari bideratu. 

-Osasun zentroko langileen hizkuntza gaitasunaren jarraipena egin eta intzidentziak jaso. 

-Gidabaimenaren atal teorikoa euskaraz ateratzeko GIDABAIMENA EUSKARAZ ekimena indartu. 

 EE.2.3. Hezkuntzako, udal edo mankomunitateetako eta euskalgintzako eragileak elkarlanean, tokian tokiko hizkuntza proiektuen 

bidez, hiztun osoak sortzeko estrategiak diseinatu eta ekimenak garatu, motibazio eta gaitasun-sistemetan eraginez. 

 EE.2.4. Aisialdi antolatuaren eta kirolaren esparruetan eskaintza zein erabilera bermatu eta orokortu. 

-Haurrei eta gazteei zuzenduriko kultura ekoizpenak lehenestea. 

-Herrian kultur eskaintza erakargarria eta euskarazkoa programatzea. 

- Euskarazko kultura ekoizpenen sustapenean hedabide publikoen papera indartzea: Zer Ote? Aisialdi gida. 

-Festa batzordeak euskaldun mantentzea. 

-Herriko kultur eragile eta elkarteei euskaraz funtzionatzeko baliabideak eskaintzea eta euskararen erabilera lehenestea (elkarteen 

barne funtzionamendua, kideekin harremanak, e.a.). 

-Erakundeen laguntzarekin antolatzen diren kultur eta kirol ekitaldi garrantzitsuenetan euskara komunikazio hizkuntza izan dadin 



  

 

 

 

 

bermatzea: hitzaldiak, kultur emanaldiak, ikastaroak, kirol probak, …. 

-Euskarazko jarduerak bultzatzea bereziki haur eta gazteei zuzendutako ekintzetan: OPORRETAN EUSKARAZ, … 

-Aisialdiko eskaintza modu zabalean ulertuz, euskarazko ekimenak adin tarte guztietako herritarrei zuzentzea: PBZ Zerbitzua. 

-Eskolatik kanpo eta barruan guraso eta umeek euskara erabiltzeko guneak sortzea: Iñauteriak. 

 EE.2.6. Euskarazko ikus-entzunezkoen eskaintza handitu, bereziki fikziozkoa eta, horrekin batera, plataformetarako estrategiak 

pentsatu. 

-Herrietan euskarazko filmen eskaintza ugaritzeko plangintza diseinatu eta eskaini: Zinuema. 

 EE.2.7. Euskarazko hedabideak bultzatu. 

-Hedabideen arteko elkarlan-egitasmoak bultzatzea, haien bideragarritasuna indartzeko eta gizarte-eragina handitzeari begira: 

euskarazko komunikabideei emandako dirulaguntzak (Ataria, 28 kanala, Aiurri, …). 

-Euskal komunikabideen harpidetzak sustatu. 

 EE.2.8. Euskarazko kultur-produktuak sortu eta ezagutarazi, kontsumoa areagotzeko. 

 EE.2.9. Kontsumitzaileak eta zerbitzu publikoetako erabiltzaileak ahaldundu euskara erabil dezaten. 

-Euskarazko produktuen katalogoaren banaketa. 

 EE.2.10. Bereziki 16 urtetik beherako herritarrak lehenetsi esku-hartzeak diseinatu eta garatzerakoan. 

5. ARDATZA IKERKETA 

ERRONKA I.1. Ikerkuntza bultzatu, ardatz estrategikoetako erronka bakoitzaren nondik norakoak sakon ezagutzeko. 

 UEMAtik bideratzen diren ikerketen emaitzak herriratu. 

 Herritarrek Zizurkili buruzko euskarazko proiektuak eta ikerketak garatu ditzaten sustatu eta zabalkundean lagundu. 

 Erabileraren kale-neurketa egin (gutxienez 5 urtean behin) eta emaitzak herriratu. 



  

 

 

 

 

6. ARDATZA KOMUNIKAZIOA 

ERRONKA K.1. Ardatz estrategikoetako lan-ildo bakoitzak dituen xede-taldeak identifikatu eta bakoitzarentzat egokia den komunikazio-

estrategia aplikatu. 

 Udaleko iragarkiak eta informazioa, lehentasunez, euskarazko komunikabideen bidez zabaldu. 

 Tokiko komunikabideak diruz lagundu eta herrian hedapena erraztu. 

 Zizurkilgo Udaleko webgunean informazio gune propioa elikatu. 

 Herritarrak UEMAren parte direla sentitzeko, elkarlanean egindakoaren berri eman (urtetako kudeaketa planak). 

 Komunikazio jarduna indartu. Xede taldeak identifikatu eta komunikazio berezitua bideratu Euskarazko egitasmoak garatzeko. 

 Haur, nerabe eta gazteekin prozesu parte-hartzaileak antolatu; aisialdi-eskaintza egokitzeko eta komunikazio-bideak finkatzeko. 

 Euskararen erabilera publikoaren kalitatea bermatzea. 

 Euskarazko kartel eta errotuluetan erabiltzen den euskararen zuzentasuna bermatzeko bideak jartzea. 

7.ARDATZA ESKUALDEKO ELKARLANA 

ERRONKA Eskualdeko elkarlanerako mahaietan parte hartzea 

 Tolosaldeko mahaietan parte hartu: Tolosaldeko Euskararen Mahaia, Tolosaldeko Euskara Teknikarien Mahaia, Tolosaldeko 

Euskalduntze Alfabetatze Mahaia, Tolosaldeko Hezkuntza Mahaia 

 Zizurkil UEMA kide 

 

 

 

 



  

 

 

 

 

JARRAIPENA ETA EBALUAZIOA 

 

Plan Estrategikoa aurrera eramatearekin batera, ezinbestekoa da neurtzea zenbateraino bete den aurreikusitakoa; planaren une oroko jarraipena eginez, 

aurrerabideak baloratuz eta ebaluatuz. Hori bermatzeko, hiru alor jorratuko dira; batetik, prozesua bera gainbegiratuko da; bestetik, planean jasotako 

ekimen zehatzak eta, azkenik, helburuen betetze maila eta eragina. Informazio kualitatibo zein kuantitatiboa jaso beharko da, lan-ekimen 

bakoitzarentzat egokienak diren adierazle zehatzen eta baligarrien bitartez. Informazio- eta datu-bilketa planifikatuko da plan estrategikoa aurrera 

eramateko urtez urte osatuko diren kudeaketa planekin batera eta lerrokatuta. 

 

Horretarako KULTURA-EUSKARA MAHAIA erabiliko da eta ibilbide hau finkatzen da: 

- Urtez urteko jarraipena: Euskara teknikariaren gidartitzapean, planaren inguruko dokumenentazioa eta bestelako materiala bildu ostean, URTEKO 

KUDEAKETA PLANA zehaztuko da eta jarraipen zuzena egingo zaio azken honi. Behin urtearen ebaluazioa osatuta, datorren urteari begirako 

kudeaketa planaren proposamena  luzatuko da. Urtean zehar aurrera eramandako jardueren eta emaitza-adierazleen bitartez, egokitzapenak eta 

neurri zuzentzaileak ere mahaigaineratuko dira. 

- Amaierako ebaluazioa: Urteroko jarraipenetatik jasotako informazioarekin osatuko da amaierako ebaluazioa. Plan Estrategikoaren bilakaera jasoko 

da, indarrean izan den epealdiko gorabehera guztiekin; hutsune nahiz lorpen, aurrera begirako proposamen bat luzatzearekin batera. 


